
 
 

                                                                                                                                       26 . maj 2021 
 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 
matumuuna saqqummiuppara.  
 
Naalakkersuisunut apeqqutit:    

1. Ulloq unnuarlu meeqqanut inissiisarfiit annertusiartuinnartinnginnissaat siunertaralugu 
Naalakkersuisut qanoq pilersaaruteqarpat? 

2. Ilaqutariit avissaartuutsinnagit nukittorsarfigisinnaasaannik pilersitsinissaq 
pilersaarutaava? 

3. Ulloq unnuarlu inissiisarfinnut akiliutaasut assigiinngeqisut Naalakkersuisunit 
nalilersuivigineqarnissaat pilersaarutaava?  

(Inatsisartunut Ilaasortaq Jess Svane, Siumut)  
  
Tunngavilersuut:  
Meerarpassuit angerlarsimaffimmiik qimagutsiinnarneqartarnerat inuiaqatigiinnut 
akikittuunngilaq. Ilisimaneqartutullu oqaatigineqarsinnaanngilaq inissiivik akisunerusoq 
meeqqamut iluaqusiinerusartoq.  
 
Qimagutitsiinnarneq siunissaq ungasinnerusoq isigalugu ajornartorsiutinik qaangiinertut aamma  
isigineqarsinnaanngilaq. Nalilersuivigineqartariaqalerporlu ilaqutariit ataatsimoortillugit 
sakkussaqalernissaat siunertaralugu ataatsimoorfiusartussamik pilersitsinissaq. 
 
Kissaatigaara ullut suliffiusut qulit iluini apeqquteqaatima akineqarnissaa. 


